
അല്ലാതെകണ്ട മറ്റു ആർക്കും സമ്മദ്ധവും ഇല്ല. വസ്തുകൊള്ളുകയും വിക്കുകയും ചെയ്യാം. 
 തറവാട്ടിൽ ശാന്തിയും പൂജയും പൊറമെയുള്ള ക്ഷെത്ത്രങ്ങളിലെയും തറവാട്ടിൽ തനിക്ക
 ബൊധിച്ചെ ആളയാക്കി അടിയന്തരങ്ങൾ ഒക്കയും കഴിപ്പിച്ചു കൊള്ളുകയും വെണം. 
 വരുന്ന ബ്രാഹ്മണർക്ക വഴിപൊരും വണ്ണം അന്നദാനം കൊടുപ്പിക്കയും വെണം. കൊല്ലം
 972 മത കർക്കടമാസം 25 നു എഴുതിയത.

1550 മത അച്ചാഴിയത്ത ചാപ്പമെനവനെട ചെയ്തെ ശൊദ്യൊത്തരം. 74 മത്തിലെ വഹെക്ക
ചൊരിക്കല്ല വക കണക്കിൽ 432 പണം താൻ വാങ്ങീട്ടുണ്ടൊ. ചെരിക്കല്ല വഹക്ക 492
 പണം ഞാൻ എടുത്തിട്ടില്ല. ഇത മുടാടിക്കുട്ടം ഹൊബളി 13 തറ കൊണ്ട. ആ
 ഹൊബളിയിന്ന 74 ലെ വഹിക്ക ചെരിക്കല്ല കണക്കിൽ വല്ല പണം എടുത്തിട്ടുണ്ടൊ. ഈ
 ഹൊബളിത്ത രാജാവ അവർകളെ കല്പനക്ക നിൽക്കുന്ന എരെശ്ശമെനവൻചെരിക്കൽ
 നിലവ വഹയിൽ 308 പണവും 8 അരിമൂടയും കൊല്ലത്ത സദ്യക്ക കൊടുത്തിട്ടുണ്ടെന്ന
 എന്നൊട പറഞ്ഞ കെൾക്ക അല്ലാതെ ഞാൻ വാങ്ങീട്ടും ഇല്ല. നികിതപ്പണം എടുത്ത ആ
 വഹിക്ക ചിലവിടരത എന്ന ഞാൻ തികച്ച പറഞ്ഞിട്ടും ഉണ്ട. ചെരിക്കല്ല കുടി വിവരം
 കണക്ക അവര തരായ്കകൊണ്ട അതത ഹൊബളി പാറവത്യക്കാരന്മാരക്കൊണ്ട
 ചെരിക്കല്ലനികിതി കൂടി ചെർത്ത കയികായതം എഴുതി പാറവത്തിക്ക ആഴം ആക്കിയിരി
 ക്കുന്ന.ഇരിങ്ങൽ ഹൊബളികൊണ്ട ചെയ്യുന്ന ശൊദ്യൊത്തരം ഇരിങ്ങൽ ഹൊബളിയിന്ന
 74-ൽ ചെരിക്കല്ല വഹിക്ക 608 പണവും 32 3/4 കാശും താൻ വാങ്ങിട്ടുണ്ടൊ. മെൽപ്പറഞ്ഞ
 മെനവൻതന്നെ ഈ ഹൊബളിക്കും ആള ആകുന്നു. ചെരിക്കല്ല വഹിക്ക ഞാൻ ഒന്നും
 വാങ്ങീട്ടും ഇല്ല. 975 മത കന്നിമാസം 10 നു ഇങ്കിരിയസ്സുകൊല്ലം 1799 മത സെത്തെമ്പ്രമാസം
 23 കൊഴിലാണ്ടിയിൽനിന്ന എഴുതിയത.

1551. മത രാജശ്രീ വടക്കെ അധികാരി തലശ്ശെരി തുക്കടി സുപ്രഡെണ്ടൻ ജെമിസ്സ
 സ്ഥിവിൽ സായ്പു അവർകൾക്ക ചെറക്കൽ രവിവർമ്മ രാജാവ അവർകൾ സല്ലാം. നാം
 ഇവിടെനിന്ന സായ്പു അവർകൾക്ക എഴുതിയ കത്തിന്റെ മറുപടി ആയിട്ട ചിങ്ങമാസം
 21 നു എഴുതിയ കത്തും ഇപ്പൊൾ ഈ മാസം 4 നു എഴുതിയ കത്തും ഇവിട എത്തി. 
 വായിച്ചു കെട്ട കാര്യങ്ങൾ മനസ്സിലാകയും ചെയ്തു. രണ്ടാം ഗഡുവിന്റെ ഉറപ്പ്യ തെകച്ച
 ബൊധിപ്പിച്ചില്ല എന്നും മൂന്നാംഗഡുവിന്റെ സമയം കഴിഞ്ഞിരിക്കുന്ന എന്നും ഈ
 പ്രകാരമായാൽ മെൽസംസ്ഥാനത്തനിന്ന വിചാരിക്കുമ്പൊൾ അപ്രസാദമുണ്ടാകു
മെന്നും മറ്റുമല്ലൊ എഴുതി വന്നതിൽ ആകുന്നത. നമ്മുടെ കാരണവന്മാര ബഹുമാനപ്പെട്ട
 ഇങ്കിരിയസ്സു കൊമ്പിഞ്ഞീന വിശ്വസിച്ചുകൊണ്ടപൊന്നപ്രകാരത്തിൽതന്നെ കൊമ്പിഞ്ഞി
 എജമാനൻന്മാരെ സ്നെഹം വഴിപൊലെ നമൊട ഉണ്ടായി വരികകൊണ്ട ആയതിന
 ഒര എറക്കുറ വന്ന പൊവാൻ ഒരു സങ്ങതി ഇന്നെവരെയൊളം വന്നതും ഇല്ല. എനി
 അപ്രകാരം വരാതെ കണ്ടിരിക്കണ്ടതിന സായ്പു അവർകൾ തന്നെ വിചാരിക്കയും
 വെണമെല്ലൊ. മൂന്നാം ഗഡുവിന്റെ ഉറപ്യ അതത ഗഡുപ്രകാരം തന്നെ ബൊധിപ്പിക്ക
ണമെന്നുവെച്ച പ്രയത്നം ചെയ്തകൊണ്ട വരുനൊൾ ആയതിന ചില കുഴക്കുകളായിട്ട
 കണ്ട അവസ്ഥക്ക ചിങ്ങമാസം 23 നു സായ്പു അവർകളെ ബൊധിപ്പിപ്പാൻ എഴുതി 
 അയച്ചിട്ട കല്പന ഒന്നും വന്നതും കണ്ടില്ലല്ലൊ. ഇപ്പൊഴും അതിന്റെ ശെഷമായിട്ടുള്ള
 കൊഴക്കുകൾ തന്നെ ആകുന്ന കണ്ട വരുന്നത. ആയതിന്റെ മദ്ധ്യയും മൂന്നാം
 ഗഡുവിന്റെ ഉറപ്യ താമസിയാതെ ബൊധിപ്പിക്കണമെന്നവെച്ച രാപ്പകലായി പ്രയത്നം
 ചെയ്തുകൊണ്ട വരുന്നു. ശെഷം ഈ കഴിഞ്ഞ രണ്ടാം ഗഡുവിന്റെ വകയിൽ ചില്ലാനം

